
13.00.00- PEDAGOGIKA FANLARI:

Xashimova Dildarxon Urinboyevna - pedagogika
fanlari doktori, professor, Toshkent davlat yuridik
universiteti;

Ibragimova Gulnora Xavazmatovna - pedagogika
fanlari  doktori, professor, Toshkent davlat
iqtisodiyot universiteti;

Zakirova Feruza Maxmudovna - pedagogika fanlari

fanlari doktori, dotsent, O‘zbekiston davlat jahon

doktori, professor

Umarova Navbahor Shokirovna- psixologiya fanlari

pedagogika universiteti;

fanlari doktori, professor, O‘zbekiston xalgaro islom

kafedra mudiri.

Abstract. In this article, the author gave information about the stage of development of anthropogenic factors

Keywords: Kyzylqum, landshaft, Ustyurt, Amudarya, Sirdarya, Aydarkul, Nurota, Mirzachul, Sandikli desert,
Markaziy Fergona desert, Orolkum, Sizot, Pleystotsen, Golotsen.

QIZILQUMNING LANDSHAFTI VA TARIXIY GEOLOGIYASI

Muminov Orifxuja,

O‘zbekiston Respublikasi Fanlar Akademiyasi

Milliy Arxeologiya Markazi tayanch doktoranti

Annotatsiya. Muallif ushbu maqolada qadim va o‘rta asrlarda Qizilqum sahrosi Xorazm vohasini va Quyi

Zarafshon hududlarini qurshab olgan gismida antropogen omillarining atrof-muhitga bog'liq holda rivojlanish
bosqichi to‘g'risida ma’lumotlar bergan va o‘rganilish tarixiga qisqacha toxtab o‘tgan.

Kalit so‘zlar: Qizilqum, landshaft, Ustyurt, Amudaryo, Sirdaryo, Aydarko‘l, Nurota, Mirzacho‘l, Sandiqli cho],

Inson paydo bo‘libdiki, u murakkab tabiat hodisalarining sirlarini bilishga hamisha
qiziqgib kelgan va yerimiz bilan bevosita bog'liq bo‘lgan muammolarni hal qilishda oz
xizmatlarini bosqichma-bosqich tarzda davom ettirib, yer shari haqidagi tasavvurini
kengaytirib bormoqgda. Bu o‘rinda geologiya fanining roli muhim bo‘lib, u o‘zida yer sharining
kelib chiqish tarixi va uning noyob mahsulotlari haqida qiziqarli ma’lumotlarni o‘zida jamlagan.
Jumladan geologiya yerning paydo bo‘lishi, sayyoramizning yoshi, yer po‘stining shakllanishi,
geologik vaqt, dinozavrlar, toshqotgan hayvonlar va o‘simliklar hamda foydali qazilmalar
haqidagi ma’lumotlarni o‘zida aks ettiradi.

O‘zbekiston tabiiy-ekologik sharoitining turli-tumanligi, uning o‘simlik va hayvonot
dunyosining ko‘p turli bo‘lishiga xizmat ko‘rsatadi. Shimolda Ustyurt platosining quruq va
bepoyon dashtli landshafti, janubi-sharqda baland tog‘ landshaftlarining qorli cho‘qqilari,
shimoli-sharqda qumli Qizilqum landshafti cho‘zilib yotibdi. Tog landshaftlaridan katta va
kichik daryolar orqali oqib tushayotgan suv tarmogqlari hududlarga yoyilib, muhit landshaftiga
ta’sir ko‘rsatadi. Suvsiz qumli cho‘l landshafti va tog-o‘rmon landshaftlari yoki daryo
vodiylarining ekologik sharoiti o‘simlik va hayvonot olamining hayot kechirishi uchun bir xil

emas. Shunga ko‘ra har gqaysi hudud landshafti uchun ma’lum bir sharoitga moslashgan o‘simlik
va hayvonlarning ayrim turlari xarakterlidir. Biroq, shunday o‘simlik va hayvon turlari ham
borki, ular har qanday ekologik sharoitga ega landshaftlarda o‘sadi va yashaydi. Bunday
moslanish mazkur turlarning hudud bo‘ylab keng tarqalishiga imkon beradi.

O‘rta Osiyoda olib borilgan geologik tadqiqot ishlari yig‘ilib qolgan muammolarni hal
qilishda yechim bo‘lib xizmat qildi, xususan XX asrning boshlarida mutaxassis olimlar
tomonidan olib borilgan jadal tadqiqotlar, dasht-cho‘l mintaqalari to‘g‘risida muhim va foydali
ma’lumotlar qo‘lga kiritildi.

Qizilqum haqida qisqa ma’lumotlar o‘rta asr savdogarlarning yozuvlarida topilgan
bo‘lsa, undan keyin ham bu atroflarda bir necha ilmiy va harbiy ekspeditsiyalar ishlar olib
borilgan. Ular asosan geografik kartalar tuzish, o‘simlik va hayvonot dunyosini o‘rganish, suv
qidirish va boshqa ishlar bilan band bo‘lgan.

Qizilqum cho‘lining tabiiy chegaralanishi ikki yirik daryoning o‘rta oqimida, ya’'ni uning
g‘arbida quyi Amudaryo, sharqida Sirdaryo va Aydarko‘], janubiy-sharqda Nurota tog‘lari va
uning tizmalari, shimoliy-g‘arbda qurib qolgan Orol dengizining qumliklari (Orolqum) bilan
chegaralangan. Relyefi tepalik va qum tizmalaridan iborat. Qizilqum cho‘li 300 ming km?
maydonni egallagan bo‘lib kattaligi jihatdan O‘zbekistonda birinchi, O‘rta Osiyoda ikkinchi,
Osiyoda beshinchi, er yuzida 17-o‘rinda turadi. O‘zbekiston hududida Qizilqumdan tashqari
Mirzachol, Sandiqli chol, Markaziy Farg‘ona cho‘li, Orolqum (yangi), Ustyurt platosi kabi
qumliklar bor lekin ularni hammasini maydonini qo‘shganda Qizilqum maydoni kabi bo‘la
olmaydi. Qizilqumning 70% O“zbekiston hududiga (Navoiy, Xorazm, Buxoro, Jizzax
viloyatlarida) qolgan gismi Qozog‘iston (Qizilo‘rda va Turkiston viloyatlari) va Turkmaniston
(Turkmanobod viloyatining bir qismi) hududiga to‘g'ri keladi.

Qizilqumning tekisligi janubi-sharqdan shimoli-g‘arbga qarab qiyalashib boradi, uning
nishabligi 300 m dan 100 m gacha etadi. Cho‘lning o‘rtacha mutlaq balandligi 200-300 m bo‘lsa,
janubi-sharqda 350-400 m, shimoli-g‘arbda esa 90-100 metrga tushib qoladi[1;157]. Cho‘Ining
katta qismini yarim qo‘zg‘almas qumlardan hosil bo‘lgan qum massivlari egallagan bo‘lib, uning
shimoliy gqismida asosan qum barxan uyumlarini, janubida qum tekisliklarni kuzatish mumkin.

1927-1928-yillari I.P.Gerasimov va P.K.Chixachevlar Qizilqumning togli rayonlarini
geologik tekshirish ishlarini olib boradilar. Ular tomonidan shu hududning geologik xaritasi
tuziladi va tog' jinslari batafsil o‘rganiladi. Markaziy Qizilqumda ko‘plab mayda tog‘lar uchraydi,
ular Bukan-tau (balandligi 764 m gacha), Kuldjuktau (785 m), Tamditau (974 m) va boshgalar
mavjud. Tog' tizmalarining nisbiy balandligi 3 m dan 30 m gacha, maksimali 75 m gacha etadi.

XX asrning boshlaridayoq I.V.Mushketov, V.A.Obruchev: “Qumlar umuman dengiz va
daryolardagina bo‘lmay, ular har-xil tog’ jinslarining yemirilishidan - nurashidan ham paydo
bo‘ladilar”, deb aytgan edilar. Keyinchalik tadqiqotchilar tomonidan Qizilqum cho‘lining paydo
bo‘lishi to‘grisida ko‘plab tadqiqot ishlari olib borildi va kerakli ma’lumotlar qo‘lga kiritildi.

Hududning Qizilqum deb nomlanishiga sabab, cho‘l qumining asosiy qismi qizil rangda
ekanligidir. Hagigatdan ham ular ko‘pincha qizil va och qizil ranglarda uchraydi. Hozirda dengiz
sathidan 600-800 m balandlikda joylashgan pasttekislikdagi Markaziy Qizilqum va undagi
toglarning yon-bag‘rlari yuqori bo‘r va paleogen geologik davrlarida qadimiy Tetis
dengizining osti va qirg‘oglari hisoblanadi, shu yerlarda mayda zarrali qum va gillar yig‘ilgan.
Neogen davri boshlariga kelib, Qizilqum hududidan dengiz, g‘arbga tomon butunlay chekinadi.
So‘'ngi geologik davrlarda gadimiy qumli jinslar yemirilib, suv, shamol ta’sirida ogqiziladi,

uchiriladi va saralanib, hozirgi Qizilqum cho‘lini paydo qiladi. Ularning orasidagi temir
birikmalari oksidlangach, barxan qumlarini qizil rangga bo‘yaydi[4;117].

Qisqacha qilib aytganda tog‘lardagi qizg‘ish jinslarning nurashidan hosil bo‘lgan qoldiq
qumlar tufayli keng dalalar qizg‘ish rangni oladi. Qizilqumning janubiy qismida esa qumlar
rangi to‘q kulrangda. Bu qumlar Zarafshon daryosi oqizib kelgan yotqiziglardan hosil bo‘lgan
va qizil tuproqlar bilan aralashmagan.

Qizilqumning markaziy qismida daryo oqimi uchramaydi lekin uning chegara qismida
Amudaryo, Sirdaryo, Zarafshon daryosini quyi qismi, Yangi (yani, jana) daryo, Quvondaryo va
ularning irmogqlaridan iborat kichik suv tarmoglari oqadi.

Qizilqumning katta qismida yer usti suvi oqmasa-da, lekin chuchuk bosimli yer osti
suvlarining zaxiralari mavjud (sizot suvi) va bu zaxiralardan chorvadorlar quduglar yordamida
foydalanib keladi. Qizilqum asosan mo‘tadil cho‘llarning o‘rta zonasida, janubda subtropik
cho‘llarga o‘tish zonasida joylashgan.

Pleystotsen davrida tropik-subtropik mintaqalarda mo‘tadil nam havo hukmron bo‘ladi,
sahrolar yo‘qoladi. Muzlash davrida tundraga xos sharoit Fransiya janubigacha yetib boradi.
Jumladan Sirdaryo vohasidan yuqori paleolitga oid mamontlar suyaklari topilgan. Bu davrda
muzlash davri 100-120 yil davom etadi. Oxirgi muzlash davrida jahon okeanining harorati
hozirgiga nisbatan 2-6 gradusga pastroq bo‘lganligi aniglangan. Qit’alarda harorat farqi
20 gradusga boradi. Mutaxassislarning hisob kitobiga ko‘ra Sirdaryo havzasining o‘rtacha
qishki harorati muzlash davrida -19 gradusga, yozgi harorati +4 ga teng bo‘lgan[5;21].

Pleystotsenning so‘nggi va golotsenning birinchi bosqichlari yetarli darajada
o‘rganilgan. Golotsen davri sharoitida asosiy yutuqlari chorvachilik va dehqonchilik negizida
sivilizatsiyaning iqtisodiy poydevori yaratiladi. Amudaryo havzasida mil. avv. 8-7 ming
yilliklardan boshlab, turli o‘simliklarni xonakilashtirish boshlanganligini ko‘rish mumkin. Bu
davrda harorat ancha issiq va seryomg'ir bo‘lgan, Afrika sahrosida ham yiliga 300-400 mm
yomg'ir yog'gan.

Golotsen davri tugashi bilan hozirgi davr iqlimi shakllanadi. Muzliklar shimolga
chekinib, hozirgi davr turli kengliklarga xos o‘simlik va hayvonot dunyosi shakllanadi[5;25].
Doimiy iliq iglimning davomiyligi, ko‘p yillik muzliklarni eritib katta suv havzalarini hosil giladi.

Markaziy Qizilqumda ko‘plab kichik ko‘llarni kuzatish mumkin, sababi so‘ngi
pleystotsenning dastlabki bosqichida Qizilqum cho‘lida nam va salgin iqlim sharoitlari
hukmron bo‘lgan. Bu davrda botiqlarning chuqurlashuvi jarayonlari to‘xtaydi va yerosti suvlari
yuqoriga ko‘tariladi. Yerosti suvlarining umumiy mineralizatsiya jarayonlari kamayadi va
tarkibi ham o‘zgaradi. Qizilqumning ayrim yirik botiglarida yer osti suvlarining intensiv
to‘yinishi va yer usti suvlarining doimiy ravishda kelib tushishi oqibatida ushbu hududlarda
uncha katta bo‘lmagan ko‘llar guruhi vujudga kelgan[6; 78].

Qizilqum okrugining markaziy gismida joylashgan botiglarning tagi qumdan iborat
bo‘lib, ustki qismi taqir yoki sho‘rxoklar bilan qoplangan. Bu botiglarning eng kattalari
Bo'kantog'ning janubida dengiz sathidan 12 m pastda joylashgan Mingbuloq, Yetimtog'ning
janubiy-sharqida joylashgan Mo‘llali, Ovminzatog’ bilan Qozoqtog’ orasida joylashgan
Qoraxotin, Quljatog‘ning janubi-sharqidagi Oyoqog‘itma botiglaridir. Bu botiglarni har birining
uzunligi 40-50 km ga yetadi[3;157].

S.P. Tolstov [7;321] va A.S. Kes [8;97-106] fikricha, golotsen davrida O‘rta Osiyo
tekisliklarida iqlimning o‘zgarmaganligi haqida aytib o‘tadi. Ularning fikricha, qadimgi va o‘rta

asrlarda insoniyatning ushbu hududlarga migratsiya qilishi tabiiy emas, balki ijtimoiy sabablar
bilan bog'liqdir. Bu jarayonlarda asosan o‘zaro urushlar, feodal munosabatlar va hakozolar
asosiy rol o‘ynagan, deb hisoblaganlar. Biroq, ijtimoiy inqirozlar ancha keyingi tarixiy
bosqgichlarda paydo bo‘lib, mezolit va neolit davrlariga aloqador emas. Shuning uchun aholining
ko‘chish jarayonlarini faqat ijtimoiy sabablar bilan bog‘lash noto‘gri bo‘lar edi[9; 216-219].

Keyinchalik A.V. Vinogradovning tadqiqotlari — yer yuzida O‘rta Osiyo tekisliklaridek
odamzod tomonidan o‘ta zich joylashgan hududlarni topish qiyin va bu holat tabiiy sharoitlar
bilan bog'liq edi, degan xulosalarga olib keldi. Oz fikrini tasdiglash uchun A.V.Vinogradov
arxeologiyada ma’lum bo‘lgan quyidagi dalillarni keltiradi:

1. O‘rta Osiyo cho‘llarida aniglangan va yaxshi o‘rganilgan paleolit davri yodgorliklari o‘rta
paleolitga xosdir;

2. Ushbu hududlarda so‘nggi paleolit davri yodgorliklari deyarli aniglanmagan;

3. Mezolitning oxiri va neolit (X-VIII ming yilliklar) davrining boshlarida Qizilqum,
Qoraqum, Muyunqum, Shimoliy Qoraqum (Orolbo‘yidan shimolroqgda), Ustyurt platosi
va boshqa joylar demografik portlash oqibatida u yoki bu darajada o‘zlashtirilgan;

4. Arxeologik materiallarning guvohlik berishicha, fagatgina er. avv. III ming yillik oxiri va
II ming yilliklarda ushbu cho‘llardan aholi ko‘chib ketishi boshlanadi [1; 172].

Mil. avv 3 ming yillikning o‘rtalarida Yevrosiyo dashtlarida Yamniya, Katakomba,
Andronova madaniyati chorvador aholisi otboqarlik san’atini dunyoga tarqatadi. Bu arxeologik
madaniyatlari aholisi ko‘chib yurishlari tufayli ularning madaniyatlarining farqlarini aholisi
ko‘milgan mozorlardan va g'orlardan topilgan buyumlarga qarab ajratilgan. Yamnaya — O‘ra
g'orlaridan foydalanganlar, Katakomba - lahadga ko‘mish odatiga ega, Andronovo —
Yog‘ochdan qabr qilingan qabrlarga ko‘milgan [5; 27]. Hozirda Qizilqum dashtlarida
Andronovo madaniyatiga xos gabrlar ko‘plab topilgan va ular tadqiqotchilar tomonidan
o‘rganilmoqda.

S.P.Tolstov shunday yozadi: 1938-yilgi tadqiqot ishlari davomida A.M.Terenojkin bilan
qilgan piyoda qidiruv ishlarim vaqtida, Teshikqal’aning janubi-g‘arbiy tomonidagi qumlar
orasidan Qozog'iston va Sibirning Andronova madaniyati keramikasiga juda yaqin, Volga bo‘yi
kesma madaniyatiga esa, o‘xshash bo‘lgan bir necha sovurilgan makonlarning qoldiqglarini
topildi[7; 86]. Bu Andronova madaniyatiga xos sopol idishlar O‘zbekiston hududida ilk bor
topilishi edi.

Eramizning I asrida O‘rta Osiyo hududlarida birmuncha namgarchilik havo davom etadi,
bunda avvalgi davrlarga nisbatan dehqonchilik yerlari kengayadi va dasht hududlarida
chorvalarning soni ko‘payadi, ammo eramizning IV-V asrlarda quruq havo, gahatchilik yuz
beradi va dasht xalglari ya’ni Xunlar Yevropa tomon ko‘chishgan, bu tarixga “Yevropa
xalglarining buyuk ko‘chishi” degan ibora bilan kirgan. Buning oqibatida Kushonlar saltanati,
Rim, Xitoy imperiyalari inqirozga uchraydi. VI-VII asrlarda Yevrosiyo hududida namgarchilik
oshib ob havoning nisbatan salqin ketish natijasida ko‘chmanchilik sivilizatsiyalari davlatchiligi
avjiga chiqa boshlaydi. Bu Turk xoqonligi davriga to‘g‘ri keladi. Eramizning 1 ming yilliklarning
oxirlarida iliq iglim hukm surgan bo‘lib, manbalarda Amudaryoning yuqori oqimida
bog‘dorchilik ekin navlari ko‘paya boshlaydi. XI asr boshlarida Orol va Kasbiy hududida harorat
o‘zgarishiga qarab kengayib yoki torayib turgan. XIII-XIX asrlarda kichik muzlik davri yuz berib,
beqaror sovuq iqlim butun O‘rta Osiyo davlatlariga ta’sir ko‘rsatadi. Hisob-kitoblarga ko‘ra
kichik muzlash davri boshlangan so‘ng harorat 1,5 gradusga pasayadi. Bu albatta dehqonchilik

mahsulotlarini yetishtirish ulishini kamayishiga olib keladi, lekin o‘simliklar dunyosini tog‘ va
dasht hududlarida kengayishiga sabab bo‘ladi. Bu davrda igqlimning o‘zgarishi shimoliy
hududlarda (Yevropa va Rossiya hududlarida) ocharchilikni olib kelgan. XII asrda harorat
bugungiga nisbatan 2.5 gradus baland bo‘lgan lekin yog‘ingarchilik 150 mm balandroq bo‘lgan.
Bu vaqtda sahrolarda ko‘plab o‘simlik turlari ko‘payadi va Kasbiy maydoni kengayib sovuq qish
sellari ko‘payadi. O‘rta Osiyoda XVI asrga kelib harorat hozirgiga nisbatan 1 gradusga
ko‘tariladi, yog'in kamayadi. Keyingi davrlarda ham harorat bugungiga nisbatan 1 gradus
atrofida davom etgan, yog‘in esa 100 mm, kam bo‘lgan[5; 35].

Ma’lumki, tadgigotchilar tomonidan Qizilqum va Qoraqum choli uzra qadimda Tetis
dengizi bo‘lganligi ko‘p bor ta’kidlangan. Dengiz bundan 30 million yillar ilgari ya’ni, paleogen
davrining oxirigacha mavjud bo‘lganligi isbotlangan. Keyingi davrlarda dengiz suvlari, g‘arbga
garab chekinib 0z o‘rnini qum tekisliklariga bo‘shatib berib o0‘ziga xos tabiiy landshaftni yuzaga
keltirgan. Qizilqum hududida uzoq vaqt olimlar tomonidan olib borilgan tadqiqotlar natijasida
mintagani eng qadimgi odamlar tomonidan o‘zlashtirilganligi isbotlandi. Bu shuni ko‘rsatadiki
Qizilqumda gadimdan inson faoliyati uchun yetarlicha shart-sharoit bo‘lgan va bosqichma-
bosqich uzoq yillar davomida bu hududlarda o‘z makonlarini yaratib yashab kelishgan. Hozirda
ham Qizilqum hududida yashash og'ir bo‘lsada, chorvadorlar oz podalari keng qumli dalalarda
bogqib yashashda davom etmoqda.

Tetis dengii. Kaspi va Orol ngizlarining yaxlit holda bo‘lanligi.

